
Naa sekeya nyo nayohotasanoNaa sekeya nyo nayohotasano
Kwa panishano mersunaa, maahipowa, kanuunyo:

Kanaari nyo nayotasano miya nyahaniyarani nya niishinyuria sokwa na 
naakunura nya haniya nya niishiryohosano taateh nya naata niishinyu 
sokwa kya supwetanaa, kya keya niishishano hinihi taa kyarihiya na kiyani. 
Nyo nayotasano kyarihya kya naakunu kya niishinyohonura sokwa maninya, 
kya kinyurya maninya kya tyakahinya, kya nikinyutya, kya tohishakari 
saakyapwe powatasano, kya hiyaso, kya ke, kya supwetanaanyo.

Nyo nayohotasano hityaa nikiriyatu hwashikya nayohoneeka, nio: kwa kinyu 
hinihi, kwa ke, nukwa hinihi, kwa tyakanyo:

• Ta apa miyani pa kwakeyata.

• Pa hiyahinihi kasaateh tii kyayani.

• Pa kyunyuhinihi pa naarohotahanyo.

• Pa myakesanohinihi, pa natosanohinihi.

• Petunu pa hityasano nakuwahinya, moohinya, kaminyanyo.

Nikiriyatu hwashikya kerahaa huuka kya pahere kya miinyu panishanora 
nyo nayohotasanohinihi, teyonu kya paniya sokwanikya saakyapwe 

niishishanohinihi. Kya niishityohana kaya, kya niishityohana maahi kwara 
nayohotare kya niishishanohinihi maninya.

¡¡¡Shanowa kya kiri, kya shukiriri kya niishinyuhinihi kya supwetanaa, 
kya hiyasowa niishityohosanohinihi, taateh na naata pa kinyuni 

shukweryaatya!!! 





Ta apa miyani pa kwakeyata

Sesa:

¿Kanateh haniyani?

Paari niishiyani pa kwakeya, nikiriyatu peyano pa kinyukwea maha 
sokwa tamonu. Paari pa sesa hiityani niishinyurya kanateh haniyani pa 
tyakari na sesa hityahuwa na niishishanura.

Pa niishiri sokwa 

• ¿Kanateh haniyani? ¿Huwa kanateh kwa nikishiyani? 
¿Huwa kwa ke, huwa kwa nukwa? Niya kya shipiniri kya 
haniya.

Haniya 

Huwa haniya
Nikishiyanihya

Ta apa miyani pa kwakeyata

Pa niishiryohore sokwa niishinyurya
• Kya pokoohore kya nukwata, kya keta, kya 

hiyasotanyokwa kya powatara taa kari kya 
rasakyarini, kasaa huukateni. Taa kya ke, kya nukwa 
kiriini, taamwekateh kya haniya kikyarini. Kasaa sesa 
kya ke, kya nukwa nya kyaari kya haniyani tahwe 
rupahinya peyano rupahinya. ¿Kasaarateh?

• Kyarihya taa na naakuya kya haniya nyo miinyuryani:

• Kya ke, kya nukwa, kya hiyaso kasaara nohori nya kyari pweyano rupaahinya kya 
sesa. Kya shipiniri nyo sesa kasaa na sekenu paniyani pweyano rupaahinya kya 
hiyaso kwara kya nakuyara.

• Kya nikitiri kya miishano saakyano pweyano kwa kya naakuyara sokwa maninya 
kya minyurya kya nayohotasano.

¿Kana pweya rupaa pokwahate kyahaniyani? Niya kya nayohotare kya 
tya sesa. Kasaa rupaa kya pokwani.

Niya kya nayohotare kya sesa pweyano rupaahinya.

• Kya saakyano pweyano kwara kya naakuya kya nayohotanura sokwa maninya 
nyo kwadrohinya:

Kwa sesa naateh 

Hityanihya marihiya.

Haniya serohosano.

Kya powatare kya niishishahinihi

• ¿Kya tee kyahaniyahinihi powatasano maninyukwea? 
¿Taa kya kiriini?

• ¿Kya tee nyo nayohotasano maninyukyare?

Haniya tyakahinyoni.

Ta apa miyani pa kwakeyata

Taa kwa niishiyani kwa kishakari, kwa 
tyakahinya?

Pa tyakahinya keraatya ponihiya, pahaniya huuwa mwerasu paari 
naa miyahuwa nohoritya. Paari na nikiyani nohori mishano, paari na 
tohiyani, paari na miyano nohori naakunuta pa tyakahinya.

Pa niishiri sokwa 
• ¿Kasaa miinyu kya nishiyani? Kya shipiniri hyuhyanaraka 

kasaa kya panishano sokwa. Kya nayohotare na sesa. Kya 
sekere saakyano pweyano, kwara kya naakuyara.

• Kya pahere teyonu kasaa kya paniya sakwani, kya shipiniri kanateh kya nakutare 
taa niishirini.

¿

¿Kanateh kya niishityohoreni? ¿Taa kya niishirini?

Pa niishiryohore sokwa niishinyurya

• Kya pokoohore saakyanota taa nohori niishikyari 
na niishinyurya na miishokorikyanoni kanateh na 
rotakyarini. Kya shipiniri na powatasano hinihi.

 ¿Kasaa na 
niishirini?

¿Kanateh na 
rotareni?

¿Teyano kikyohinya 
na niishirini?

Ta apa miyani pa kwakeyata

• Kya sekere saakyano kwara nikyara powatara kanateh nohori niishityohokyari 
tarihyano nohori niishinyurya. Taa kyarihya na miishiya kya tyakahinya. Nyo 
kasaahinihi kya pokoohore kya nukwata, kya keta, kya hiyasota, kya hinitya 
tamonu pweyanota sokwa.

• Niya kya shipiniri na powatasano, kya nayohotare sokwa kya panishano.

Kya powatare kya niishishahinihi
Kya ryukweare na hityako shipini nyuta:

• ¿Kya tee kunu nishityohosanota niishiri?

• ¿Teyano kasaa kya maninyu kyare nyo niishityohosanohinihi ni?

Kwa keeya

Pa kishakari pa keta, pa nukwata, tapeyokwata, kunuuri kiya pa 
tapeyokwata pa niishiri sokwa kanateh pa tyaka shuryukwea kiyani, 
pa hiyaso, pa hi, pa kamaka, pa kinyaka, kunuuri pa tapeyokwata 
pweya. Paari nohoritya mariyate panihiyani na kuwari kya munyurya, 
namityanuranyo.

Pa niishiri sokwa 
• Kya nikiri petunuhwanaa kana pweyateh kyata kiyani. 

Kunu pweya kya shipinihyore. Kya ke naakunuta, kya 
hiyaso nyo kya nayohotare kunu pweya sesaka.

Kwa keeya

Ta apa miyani pa kwakeyata

Pa niishiryohore sokwa niishinyurya

• Kya pokoohore kya keta, kya hiyasota, taa nohori 
naakoohota kyari na ponihyosanohinya, petunu na 
pweyatahanaani.

• Díñe uke ditye iwáájácútso keená tsáápiitsa tsájá 
pañe méénune.

• Kya shipiniri kasaa panihyosano kya miya kya tyahinyani.

• Kya sekere kya hiyaso, taakaritih na naata pa sekenu pa tapeyokwata na nakuta 
nura pa kuwarikya ponihyanura, namityanu, na kuwa nuuhunura, hootanuranyo. 
Niya kya shipiniri kasaa panihyosanora pa masuuya nohorini niya kya 
shipinihyore kunu.

• Kya ke, kya hiyaso kwara kya nikyara powatara taakari nohori nerehiya na 
tapeyokwata tamonu tyakahinya peyata.

• Kya shipiniri, kya nayotare kerahaa kasaa nohori nerohosakari.

• Kya nikitiri kya ponihyosano naahyonota kya saakyano pweyano na naakunura 
kya haniya maninya kya nayohotanura maninya.

Kya powatare kya niishishahinihi
• ¿Kya tee nyo maninyukweare kya niishishano kya 

tapeyokwaka hinihi? Kya shipiniri na hikyoko kya 
nayohotare taa na nikishiyani.

• Kya nayohotare nyo kasaahinihi teyanoteh kyara maninya kya tapeyokwakahinihi.

Ta apa miyani pa kwakeyata

Niishiya taateh kwa naata maninya miinyu 
tamasaka pweyata, kwa kinyurya maninya 

pweyano

Pa hiyasori pa hiiri nishiya taateh pa naata kinyu maninya 
pweyanorani. Nohori naakunuta pa niishiri taateh nanaata pa kinyu 
maninya pweyanora pa keeya niishinyurya pa maninya pweyanoni 
pa tyakahinya.

Pa niishiri sokwa 
• Kya ke, kya sekere powata kya nikyara taa nohori miikyara 

kya rasakari maninya pweyano kya kinyurya kya haara kiri 
mashaha.

• Kya ke, naakunuta kya shipiniri nohori miishano kya 
kinyurya maninya pweyano tamasaka pweyata. Niya kya 
shipiniri kwadrohinya.

• Kya shipinishano kya miiri naatukara, mweruukara, 
kowahara pa hiyaso niishishano haamasuta.

Pa niishiryohore sokwa niishinyurya
• Kya nekesotare kya ke, kya hiyaso, kasaata nohori 

nanatokyari kyahaniyani kasaa haamasutateh, 
kasaata na noshihyokyari kyanaata towatanura kya 
tyahinyahinihi, kya kishakari konaaha, maha pereha 
kya kyunyurya.

• Na naakunuta kya shipiniri keraha nataa nohori 
hiityasano niishishano, na sesaka kya nayohotare.

• Kya ke, kya hiyaso kya sekere kwara kya powatara taa nohori miikyari maha 
taaheka pweyano na kinyurya, maha hameha na kinyurya taa nohori miikyari 
taheha, hameha peyanoni. Kya shipiniri kunu powatasano, kya nayohotare 
teyonote sokwa kya panishano. 

Ta apa miyani pa kwakeyata

• Kya pokoohore kya keta, taateh na naata kya miinyu kya kinyurya maninya kya 
keeyata, kya tyakahinya.

• Kya sekere kya ke, kya hiyaso kwara kya powatara teyonu myakesanote, 
ratusanote sesani maha maninya mwerasura taahekohori nohori kinyurya. Kya 
shipinihyore hyuhyanaraka kasaa maha maninya mwerasura.

Kya powatare kya niishishahinihi

• ¿Kasaa kya niishiri?

• ¿Taa kya kiyani nyo niishishano hinihi?

Nikirirya, mirirya, niishirirya

Pa tyakahinya mwerasu naatuhori pa kishakari paari niihiyani 
petunuhwanaa kasaa miinyu, pa nikishakari pa keeya miishano. Pa 
keeya naakunuta pa niishiri taa pa niishiyani pa ke miishanohinihi.

Pa niishiri sokwa 

• Keeya, kya hiyasowa keraatya kasaa miinyu nishiyari.

• Hyuhyanaraka kasaa kya pahere teyonu kya miikyani. Kya 
shipinihyore kunu kasaa kya nayohotare na sesaka.

Ta apa miyani pa kwakeyata

Pa niishiryohore sokwa niishinyurya

• Kya nukwata, kya hitya kya kyaare na 
kuwarikyahinya. Kya powatarera kyahaniya kasaa 
kya mirikya kunikini kya nukwa, kya hi natoosakari 
na kuwarikya. Nohori naakunuta kya shipinyore 
kasaa na miikya na kuwarikya hinya.

• Kya keta mariyata kya pahere sapityaha, na nuwahi kya powatare kya nikishano 
na shiyara nya nyatasakari sapityahaa kwahi, na ryoosakarinyo kwara kya 
naakuyara nyo shipinirya kya nikishanohinihi.

Natoonu

Shiyara 
nyatanu, ryoonu

• Kya keeya kya tarahare naana hahau pahenura, na nuwahi kya powatare kya 
miishano kunu naana hahau kihya hinya. Kya ke naakunuta kya shipiniri kya 
miishanohinihi kunu kikyohinyo.

• Kya keta kya pahere naana hahau myakesano kya kuwarikya hinya kihya. Kya 
haara kyarowa kya tyahinya kya powatare kya nikishano taa kya naakure kunu 
karohonorani. Kya sekere taa kinir.

Naana hahau 
pahenu

Kya powatare kya niishishahinihi

Kya ryukweare hikyoko kya shipinyunyata:

• ¿Kyatee na maninyukwearee?

• ¿Teyano sokwa maninyateh kya haniyara?

Karahonu

Ta apa miyani pa kwakeyata

Taraatya

Paa niishiri taate pa pokoohiyani

Pa keeri, pa hiyasoori pa kohwaa maninya shukwearyaathya pa 
kinyurya. Nohori naakunuta pa niishiri taateh na naata pa kinyu 
maninyani taateh na naata pa pokoohonu maninya nohoriya, pa 
tapeyokwata petunu pata kinyaata.

Pa niishiri sokwa 

• Kya keta, kya hiyasota, taateh na naata kinyu shanohwa, 
taraatya, shukwearinyu, kya sekere kasaateh na naata, kya 
nuhuketenu, kasaateh na naata miitinyu shukwearyaatya.

• Kya shipiniri kya haniya kya kishakari taraatya, kya kishakari 
shukwearyaatya.

Shukwearyaatya 

Pa niishiryohore sokwa niishinyurya

• Kya keta kya pokoohore kyaa haara kikyari 
konaaha taa nohori mikyari maha kya kinyurya 
taakeka, nuhukehoru, hwakyohoru.

• Kya shipiniri kya ke powatasano taa nohori 
miikyari maha naa kya kinyurya. Niya kya 
nayohotare.

• Kya keta kya powatare, taa nohori miiyani maha taraatya kya, kinyurya, 
pweya kya nuhukesarihuuwa. Kasaa haamasu na nanatoya kyahaniyani, kya 
noonihiyatee nahosanota, kasaa na raateya kyo haniyani.

• Nyo kwadrohinya kya shipiniri nyo powatasano.

Ta apa miyani pa kwakeyata

• Kerahaa kya ke miishano kya shipiniri, kya nukwa miishanonyo. Taa na miiyani 
maha kusosukya kinyurya pweyarakanu, maha hwaahya kya kinyurya mariyata. 
Kya nayohotare teyanoteh sokwa kya panishano na powatasano.

• Kya tohiri kya ke rootasano kyahaniya, kya nukwa, kya hiyaso, kya hi kya 
kinyurya maninya mweya, maninya kya takwarishihyonura kya tapeyokwakata. 

Kya powatare kya niishishahinihi

• ¿Kasaa kya niishirini?

• ¿Taa kya kiya nyo nayohoneehinihi?

Taa kwa tyaka maninya kiyani?

Paa haara maninya miiya tyakahinya pa kinyurya maninya huuwa. Pa 
ke, pa hiyasori niishiya taateh nanaata pa miinyu pa tyaka kinyurya 
maninya. Nohori niishishanota taateh nanaata maninya kinyurya.

Pa niishiri sokwa 

• Kya keta, kya hiyasota kya pokoohore kanateh ponihyoteha 
kamaruni kya tyakahinya.

• Nohori naakunuta kya shipiniri keraha ponihyosano kya 
hiiyanihya sekesano kasaate panihyoshiya kya tyakahinya, na 
nuwahi kya nayohotare kunu ponihyosano kya tyakahinya.

¿

Ta apa miyani pa kwakeyata

Pa niishiryohore sokwa niishinyurya

• Kya keta, kya hiyasota kya pokoohore kanapetene 
kya tyaka hiiyanihya nukwa kikyarini, huuwa tya 
ka kamarunu, huuwa kamarunu, huuwa mwerasu 
keeya kamarunu sokwa tamonu.

• Nohori naakunuta kya shipinihyore 
saakakeetakanee hiiniyanukwa kasaa nohori miiyani 
kya tyakahinya. Na sesa kya nayohotare huuwa.

• Kya shipinihyosa kya naahyore kya niishishano haamasuta, naatuka, mweruuka, 
kowaha, pokohonake, tikiriikyano. 

• Kya ke, kya hiyaso kya nekesotare taakari kunu nerehohwa tya saakyarini kasaa 
nohori miiya tiini. Nohori naakunuta kya shipiniri nohori miishano kunu tyahinya.

• Kya hiyasota kya pokoohore kanateh tarihya kikyari kya hiiyanihya kya kishakari 
naatuhwa. Taa nohori miikyari nohori minyurya kya tyaka kinyurya. Kya shipiniri 
kya panishano na powatasanohinihi kya nayohotare na sesa.

Kya powatare kya niishishahinihi

• ¿Kasaa kya niishirini?

• ¿Taa kya kirii nyo kya niishishanohinihi?

Nerehonu huuka kwa tyaka hinya

Kanaa tyakahinya, kanaari nerehiyani kunu huukatanaa pweya 
pwetuhuhwana nihiya takwari shihyonura. Kya ke naakunuta, kya 
hiyasonyo pa niishiri kasaara pa rerehiyani kasaa huukarateh, 
kanateh tii kiyani taa maninya pa miyani.

Pa niishiri sokwa 
• Kya pokoohore kya keta, kya hiyasota nyo rerehonu 

huukahinihi, taa kyarihya na miityayani kunu huuka nohori 
nerehosakari kya tyakahinya.

• Kya shipiniri kerahaa rerehonu huka. Kya nayohotare na 
sesaka.



28

III Ciclo-Primaria-Arabela

Pa niishiryohore sokwa niishinyurya
• Nikiriyatu nerehonu huuka kya shipiniri, kya 

sekere kya ke, kya hiyaso kwara kya powatara 
kasaa huukateh pweya nerehonuni, kasaarateh 
kanapeteh tii kiyani.

• Kya shipiniri kunu nerehonu huuka kya nayohotare 
na sesa, kya ke powatasano.

¿Kasaara na 
nerehiyani?

¿Kanapeteh 
tii kiyani?

¿Taa nohori miiyani?

Ta apa miyani pa kwakeyata

• Kya sekere kya ke, hiyaso kasaa myakesano, kasaa ratusano nohori miiyani 
kunu huukara. Kya nayohotare niya.

• Kya shipinihyo kunu myakesano, ratusano kunu nerehonuhuukara na sesa kya 
nayohotare niya. 

• Kya nikitiri kya ke, kya hiyaso kya miishano kwara kya sekera maninyate 
nohorirya.

Kya powatare kya niishishahinihi

• ¿Kasaa kya niishirinyohinihi? 

• ¿Taa kya kirii nyo nayohotasanohinihi?





Pa hiyahinihi kasaateh tii kyayaniPa hiyahinihi kasaateh tii kyayani

Pa shityare tyuhaura sikyame nishiyokwata

Pa hiyaso, pa hi nohoriiri niishihya taa shikyamehinihi nohori shityanu na 
tyuhaura naanahahau hinihi, surowa kyahahinihi.
Pa nikiri nohori shityasano shikyame nishiyokwata, pa pokoohore 
nohoritya pa tyakahinya kyanyata taa nohori shityani. Pa hiyaso 
naakunuta, pa hi naakunuta pa shityare kunu tyuhau.

Pa niishiri sokwa 

• Juana tyahinya pa kyaare pa nikinyurya na shiyasano 
tyuhau shikyame nishiyokwata. Maninya shiiyohwa maahi 
na tyakahinya.

• Sokwa pa nikiri Juana, neyaka Anselmo nyo, nohoriiri 
tyuhaura maninya shiyohwa shikyame nishiyokwata, nohori 
shityasonori mootyakana hahau hinihi. Kya nikiri maninya 
taa nohori shityani kunu mootyakanahahauta.

• Nyo kwadrohinya kya shipinihyore kya nikishano 
shityanuhinihi. Kya nayohotare na sesaka teyonu kya paniya sokwa.

Pa niishiryohore sokwa niishinyurya 
• Kya sekere kya hiyaso, kya hi kwara kya 

niishityohiyara taateh tyuhyaura shityanuni.

• Nohoritya kya shityare kya tyuhyau:

    a. Koteenu shikyame kya pahere, kya rikyatare, na   
        nuwahi kya ryuutiri, kyo sakwanihyare, kya    
        nishiyokore kya mohokwaakwa.

    b. Kya mootyakana kya kuwara sere.

    c. Kya shukyohyore shikyame yokwata.

Kya shipiniri kya shityasano tyuhyau huuwa kya rikyahinya tyutyano.

• Kya shipiniri kasaata shityasanoteh tyuhyaura kya nayohotare.



34

III Ciclo-Primaria-Arabela

• Kya pokoohore saakyanota kasaa sokwateh na naata shityasano nyo shikyame 
nishiyokwata.

• Kya hiyaso, kya hi kwara kya niishityohiyara taa miishanote nyo tyuhyau 
shityanura. Kya tohiri maninya na powatasano kya haniya kya nayohota na 
sekesano kya shipiniri nyo kwadrohinya.

Koteenu

Na nuwahi

Na pekenu 

Kya powatare kya niishishahinihi

• ¿Kasaa kya niishiriini?

• ¿Kyate na maninyukweara? Naa kya nayohore “X” taa kya kiriini.

• Pa niishiri Pa niishiri sokwa sokwa.

Pa niishiri ta norihyotahateh kiyani

Pa keeyari nyo norihyotaha niishikyari na keeya niityohosanohinihi 
kunu norihyotaha nohoririiri kyo kyari sapityaha, haakwatuha, 
kanuhuukwatuhukanyo. Kya niishiri taa nohori miikyari kunu 
norihyotahani, tee na nyohotakyarini. Kya ke, kya hiyaso niishishanuta, 
pa niishiri taa nohori shipinikyari na norihyotahani.

Pa niishiri sokwa 

• Kya pokoohore kya saakyanota, kwara kya powatara taa 
nohori mikyari norihyanya, taa norihyate kiyani.

• Kya shipinihyo kunu norihya kya ke, kya hiyaso 
powataso.

• Kya sekere kya saakyano pweyano na ni kyara kya serohore nyo nekesotasano 
kwara kya naakuyara: ¿Kasaa norihyotahate kya naata kyanu nyo haakwaha? 
Nyo kwadrohinya kya shipiniri.

Pa niishiryohore sokwa niishinyurya

• Kya keta, kya pokoohore, kya hiyasota, tamonu 
pweyanota. Kwara kya powatara taa miishanoteh 
norihyotahani, kasaata na miishiyani, tee na nyo 
tashiyani.

• Kya shuryukwea kinya saakyano kya sekere kwara 
kya naakuyara nyo nekesotasano ryukweanura:

¿Kasaata miishanoteh norihyotahani?

¿Tee na nyohotashiyani?

Pa hiyahinihi kasaateh tii kyayani

Kya niishiri taa norihyotahateh kiyani, kyanihya kya shipinihyore kunu norihyotaha. 
Kasaateh nata kyasanoni. Haakwatuhwa, kanuhuukwatuhwanyo.

Norihyotahaa

Haakwatuha 
kahuukwatuhwa

• Kya nikitiri kya saakyano kya miishanohinihi, kwara sekera maninya tee nohwara.

Kya powatare kya niishishahinihi

• Kya serohore kya shipinishano: ¿Kasaa kya niishiriini? 

• ¿Teyonoteh sokwa maninya kya haniyara?





Pa kyunyuhinihi pa naarohotahanyo

Pa kikyo tee pa kiyani

Pa tyaka tee pa kiyani paari keryaatya kasaa miyani petunu 
huukahana. Paari hityani, kuwarikya, kaminya, nakuwa, nataukaka, 
pa tyakanyo, niishityohohwatya, rupaata pokwatahatanyo. Kya ke, kya 
hiyaso naakunuta, kya shipiniri kya tyaka petunuhwana.

Pa niishiri sokwa 

• Kya rukwanehora petunu kya tyakahinya kya nikiri kasaateh 
tii kiyani huuwa: moo, tuwananu, kaminya, kuwarikya, tyaka, 
nyohohwa, serohohwatyanyo.

• Kya shipiniri kya panishano kikyo teyonu kya paniya 
sokwani. Kya powatare kya ke, kasaara kya paniya kunu 
tyakani.

Pa kyunyuhinihi pa naarohotahanyo

• Kya ke, kya hiyaso naakunuta kya shipiniri nuu kya tyaakwa neteyano serohohwa 
tyakwanyo. 

Pa niishiryohore sokwa niishinyurya
• Kya shipiniri kya serohohwa tya tee na kiyani, sokwa 

kasaateh na shurikya kiyani.

• Kya shipinishano kya nikitiri, kya ke, kya hiyaso maninyatee, nohori naakunura 
sokwa maninya kyahaniya.

• Kya pokoohore kya keta, kya hiyasota taateh tarihya kya kyarini nyo kikyo 
rerohohwa tya tyaakishakarihya.

• Kya shipiniri kya nuu kya kuwarikyaakwa neteyano taa kya tyukiyani kya 
kuwarikyaakwa, taa kya niishiyani haara kiya moo, samo nakuuwanyo.

Kya powatare kya niishishahinihi

• ¿Kasaa kya niishiriini?

• ¿kyatee nyo niishishano paniya? Kya ke kya powatare kyatee na panirii.

Pa kyunyuhinihi pa naarohotahanyoi

Kanaa hiiya kanaahinihi powatasano

Kanaa supwetanaari moo, samokwa, tuhwananukwa sesaka 
nyohokyari tee nohori ki kyarini na hiiyahinya. Kya ke naakunuta pa 
niishiri kunu sesaka nohori nyohosano.

Pa niishiri sokwa 
• Kya sekere kya ke, kya hiyaso kwa kya powatara kya 

nikyara tee kunu sesaka kiyani kya tyakahinya huuwa: 
moo, samo, tuwananu, samotihya, kwara kya sekera na 
sesaka taa pa supwetana nyohokiyari kunu sesakani.

• Kya shipinihyo kunu kikyokwa na powatasanoni. Kya 
nayohotare na sesaka nohori naakunuta.

Pa niishiryohore sokwa niishinyurya 

• Kya pahere nikiriyatu kikyo kya 
powatasanohinihi. Kya sekere kwa sekere kasaa 
kunu sesa sekenu paniyani.

• Kya shipiniri nohori powatasano kya sekere 
kwa kya naakuya kunu sesa nayohotanura 
tukwayokwa rupaa. Kya panishano kya 
nayohotare.

• Kya nikitiri kya miishano saakyano pweyano kwara kya naakuyara sokwa 
maninya kya miinyurya.

Pa kyunyuhinihi pa naarohotahanyoi

• Kya sekere kya ke, kya hiyaso kwara powatara kya nikyara kasaateh kya 
tyakahinya miishakyari tarikyani.

• Kya shipiniri nohori powatasanohinihi.

• Kya pokoohore saakyano pweyanota kasaarateh maninya kunu kikyokwanih 
nohori nyohosano kunu sesaka tarihya.

Kya powatare kya niishishahinihi
• ¿Kasaa kya niishiriini?

• ¿Teyonoteh sokwa kya panishanoni?

Pa moo, samokwanyo

Pa hiyasori niishiya kasaateh moohinya kihyani samohinyanyo. Kya ke, 
kya hiyaso naakunuta pa niishiri teyano kikyohinya nyo kiyani, moohinya 
samohinyanyo. Taa pa miiyani pa haara tii kyareni.

Pa niishiri sokwa 

• Kya nikiri kya shipiniri moo, samo kya tyakahinya kihya.

Pa kyunyuhinihi pa naarohotahanyoi

• Kyaari niishiya tee keraatya sapityaha kiyani, kunuhuukwatuhwanyo kya 
tyakahinya, moohinya samohinyanyo. Kya shipinihyo kunu kya nayohotare na 
sesaka.

Pa niishiryohore sokwa niishinyurya

• Kya keta, kya hiyasota kya pokoohore kasaa naana 
hahauteh maninya sapityaha myakesokorikyano, 
kanuhuukwatuhwanyo moohinya kihya, samohinya 
kihyanyo.

• Kya shipinihyore kya nikishano sapitya, 
kanuhuukwahanyo, teyano naanahahau na myakeeyani.

• Pa saakyapere maha sesa miihya kikyari moo kamaru, samo kamaru, 
kanuhuukwatuhwa kamaru, na kuuwa kamaru nyo. Kya nekesotare kya ke, 
kya hiyaso kanateh kunu moo kamaru, kanuhuukwatuhwa, nakuuwa kamaruni. 
Taateh na naata pa miinyu maninya nohori maha na hwaniryu pahaniya.

Kya powatare kya niishishahinihi

• ¿Kasaa kya niishiri nyo nayohotasanohinihi?

• ¿Kyatee nyo miishano maninikwea? Nyo hikyoko kya nayohotare taa kya kiyani.

Pa kyunyuhinihi pa naarohotahanyoi

Pa kuwarikya shikityano pa tyakahinya

Pa kuwarikya shikityanohinya tii kiyari keraatya kanuhuukwatuhwa 
nakuwa morityanonyo. Kunuuri pa panishano para 
myakesokorikyano, pa naarohotaharanyo.
Kya hiyaso naakunuta, kya ke nyo pa niishiri teyonoteh kunu 
kanuhukwatuhwanyo na kuwa morityanonyo pa kuwarikya 
shikityanohinya kiyani.

Pa niishiri sokwa 
• Kya sekere kya ke, kya hiyaso kwara kyata kyaara kuwarikya 

shikityanohinya. Kya nikiri kasaateh tii kiyani. Kwa kya 
powatara kunu kanuhuukwatuhwahinihi.

• Kya shipiniri kya nikishano naana hahauraka. 

• Kya shipiniri kanuhuukwatuhwa kuwarikya shikityanohinya kihya kasaa na 
myakeyani.

Naana hahauraka

Kanuhuukwatuhwa 
kasaa na myakeyani 

Pa niishiryohore sokwa niishinyurya

• Kya keta, kya hiyasota kya pokoohore kasaa 
kanuhuukwateh nanaata pa manu kuwarikya 
shikityanohinya, kasaa naana morityanuteh pa naata 
ryuryatana pa naarohotahara. Kasaa haamasuteh 
nanaata pa ryuryatanu pa shikyamwe kinyurya 
naatuka, kasaa hiyokwateh sokwa.

• Kya shipiniri kuwarikya shikityano, nakuwa 
morityanonyo. Kasaateh na naata manu tii, kasaa haamasuteh pa naata 
karohonu. Niya kya shipinihyore. 

• Niya kya shipiniri kasaa nuhwateni, haamasa nyo maninyani pa naarohotahara 
kunu kuwarikya shikityanohinya kya ryuryatasano.

Pa kyunyuhinihi pa naarohotahanyoi

• Kya keta, kya hiyasota kya pokoohore teyonoteh nanaata pa natanu pa 
naarohotahara kuwarikya shikityanohinya.

• Niya kya shipinihyo kya ke, kya hiyaso powatasano.

Kya powatare kya niishishahinihi

• ¿Kasaa kya niishiri nyo nayohotasanohinyani?

• Kya pokoohore saakyano pweyanota taateh nanaata pa kohwanu kunu 
kanuhuukwatuhwa, kuwarikya shikityano naana morityahanyo.

• ¿Kyaratee maninya nyo nayohotasano? Kya ke, kya powatare teyonoteh kyara 
maninyani.

Nakuwahinya kihya kanuhukwathwa

Pa ke, pa hiyaso nohoriiri niishiya tee kunu kanuhuukwataha kiyani. 
Kya ke, kya hiyaso naakuta kya niishiri tee kunu kanuhukwayuhwa 
kiyani, kya nikiri tamekateh ku nuni. Kya nayohotare kunuhinihi 
powatasano.

Pa niishiri sokwa 

• Kya ke, kya hiyaso naakunuta kya shipinihyo tee kunu 
kanuhukwatuhwa kiyani kya tyaka shuryukwea, teeteh 
nanaata kya ryuryatanu.

Pa kyunyuhinihi pa naarohotahanyoi

Pa niishiryohore sokwa niishinyurya
• Kya keta, kya hiyasota kya pokoohore taameka 

kanuhuukwahateh kya tyaka hiiyahinya kiyani. Kya 
sekere nikiriyatu kanuhuukwaha kya saakyano 
naakunuta kya nayohotare na sesa. 

• Kya tohiri kya ke, kya hiyaso powatasano teyono kanuhuukwahateh nyukwea 
rukwanehani, teyonoteh huuka rukwanehani. Nikiriyatu nyukwea rukwaneha, 
nikiriyatu huuka rukwaneha kya shipiniri nyo kwadrohinya. 

NikweHuuka

Kanuhuukwaha

• Kya nikiri nikiriyatu kanuhuukwaha, kya sekere kya ke, kya hiyaso kwara 
powatara kya nikyara kunuhinihi. Kya shipiniri kunu kanuhuukwahahinihi na 
powatasano.

Kya powatare kya niishishahinihi

• ¿Kyatee na maninyanikwere? Kya ke, kya powatare teyono kya maninyakwere 
sakwani.

• Kya nekesotare kya ke, taateh nanaata pa miinyu maninya kunu 
kanuhuukwatuhwa, maha sesana miinyurya.

• ¿Kasaa kya niishirii nyo nayohotasanohinya? Kya powatare 
kya ke.

Pa kyunyuhinihi pa naarohotahanyoi

Sapityaha kanuhuukwatuha moohinya kihya

Pa ke, pa hiyaso nohoriiri niishiya teyano kasaateh moohinya 
kihyani, sapityaha kanuhuukwahanyo. Nohori naakunuta paa niishiri 
nyo hinihi, namyakesano taameketenohoni.

Pa niishiri sokwa 

• Kaminyahinya, samohinya, moohinya kya kyaare kya 
keta, kya hiyasota kya nikiri kasaateh kuniki kiyani, 
kaminyahinya, samohinya, moohinyanyo.

• Kya shipiniri samo, kaminya, moo, tee kya nikirii kunu 
kasaani, sapityaha kanuhuukwatuhanyo.

Pa niishiryohore sokwa niishinyurya 

• Kya keta, kya hiyasota kya pokoohore teyano 
kasaateh moohinya kihyani, hiiyakwanyo. Kwara 
kya sekere kasaa na myakeyani, taamekate na 
kwakeya, tee na kya yani. Kerahaa nyo kasaa 
kya pahere, kya shipinihyore, mariyata kasaa na 
myakeyani.

• Nyo kwadrohinya kya shipiniri sapityaha, kya ke naakunuta kya nayohotare na 
sesaka.

yakenu 

yakenu 

Sapityaha koohuSapityaha koraka

Nukukwahinya kihya sapityaanoKwarimya kihya sapityaha

Pa kyunyuhinihi pa naarohotahanyoi

• Kya nikiri nikiriyatu sapityaha, kanuhuukwahanyo, teyonoteh moohinya kihya, 
teyonuteh hiiyakwakihya. Kya ke, kya hiyaso kwara kya powatara kunuhinihi, kya 
nikyara. Niya kya shipiniri teyonoteni kya panishano sokwa. 

Kya powatare kya niishishahinihi

• ¿Kyatee nyo nayohotasano maninyukwere? Kya ke kya powatare, kasaara kya 
maninykweni.

• ¿Kasaa kya niishiriini?

• Kya hiyaso kya nekesotare, taateh nanaata manihya pa miinyu kunu sapityaha, 
kanuhuukwatuhwa kamaru. Kya haara naa miiya, na kamaru nanaata kya 
nowasenu, moohinya nakuhinyaakonyo. 

Pa tyakahinya kihya haakwatuhwa. 

Pa ke, kya hiyasori niishiya nyo haakwatuhwahinihi pa tyakahinyo 
kihya. Nohori naakunuta kya niishiri nyo haakwatuhwa kya nayohotare 
taa na nikishiyani. Kya powatare kunuhinihi.

Pa niishiri sokwa 

• Kunu haakwatuhwa kya nikiri kya tyakahinya kiyani, kya 
tohiri taa na nyunihiyani.

• Kya ke, naakunuta kya shipiniri kunu haakwatuhwa.

Pa kyunyuhinihi pa naarohotahanyoi

Pa niishiryohore sokwa niishinyurya

• Kya ke, kya hiyaso kya nekesotare teeteh pa 
naata ryuryatanu nyo haakwatuhwa kya tyakanya 
shuryukwe.

Haakya

Nakuhinyaako

Kuwarikya

• Nikiriyatu haakwaha kya pahere, kya ke kya sekere taamekate kununi. Kasaateh 
na myakesanoni, tee na makeyani, tamahaaha rukwanehatee, keraatyaso, taa na 
nyunihiyani.

• Kya saninyuhyure taa na ninishiyani.

• Kya ke naakunuta kya shipiniri kunu haakwaha, na sesa kya nayohotare.

Kya powatare kya niishishahinihi

• ¿Kasaa kya niishirini?

• Kya ke, kya hiyaso kya nekesotare teeteh pa naata ryuryatanu nyo haakwatuhwa 
kya tyakanya shuryukwe. 

• ¿Kyatee maninya kirii nyo niishishano hinihi?

Pa kyunyuhinihi pa naarohotahanyoi

Shikiikyahinya kihya nakuuwa

Pa ke, pa hiyasori niishiya nyp nakuuwahinihi. Nohori niishinyutya 
pa niishiri kunu nakuwa, pa niishiri kasaara pa paniya kununi, tee na 
kiyani kasaateh kunu nakuuwanya kiyani, kanate na hahau myoyani. 

Pa niishiri sokwa 

• Kya keta mariyata kya kyara, kya hiyasonyo kya 
nikinyurya kuwarikya shikityano kya tya shuryukwea 
kihya. Kya nayohotare tii kihya nakuuwa nohori 
naakunuta, kasaara pa paniyani.

• Kya shipinihyore kerahaa naana kasaa pa paniyani, na 
sesa kya nayotare kya ke naakunuta.

Tyataha

Kusu penura

Pa niishiryohore sokwa niishinyurya

• Kya nekesotare kya ke, kya hiyaso teyano 
naanate nakuuwahinya kihyani. Teyanoteh shusha 
kuwarikya shikityahahinya kiyani.

• Kya shipiniri kerahaa naana nakuhinyaako kihya.

• Kerahaa naana kya shipiniri shusha kuwarikya shikityanohinya kihya.

Nakuhinyaako 

 Shusha kuwarikya 
shiktyano 

Pa kyunyuhinihi pa naarohotahanyoi

• Nikiriyatu naana kya pahere, kya keta kya pokoohore kasaara kunu naanakya 
paniyani. Kanateh kunu naakwa kiyani, kanateh na hahau myohiyani.

• Kya ke naakunuta kya shipiniri kunu naana kya nayohotare na sesa.

Kya powatare kya niishishahinihi

• ¿Kasaa kya niishirini?

• Kya ke, kya hiyaso kya sekere kwara powatara taateh nanaata pa kohwanu kunu 
naana.

• ¿Taa kya kiriini nyo niishishanohinihi?





Pa myakesanohinihi, pa natosanohinihi

Naarohotaha natau

Pa hiyaso, kya hi nohoriiri niishiya kasaa naarohotahata pa 
naarohokyari pa kwakeyani. Nohori naakunuta pa niishiri nyo natau, 
tee na kiyani, teeteh nanaata pa ryuryatanu.

Pa niishiri sokwa 

• Kunu natau kya nikiri kya kuwarikyahinya kiyani, kya niishiri 
maninya kunu natau kasaa kusonoteh nata shatosanoni. 
Huuwa shiriikinyu, makoyohonunyo.

• Kya nukwata, kya hitya kya pahere saakakeetakanee 
naarohotaha natau kya kuwarikyahinya kya naarohotara 
kunu kusonotasano.

• Kya shipinihyore kya nukwa, kya hi naakunuta kunu natau naarohotaha, na sesa 
kya nayohotare.

Pa myakesanohinihi, pa natosanohinihi

Pa niishiryohore sokwa niishinyurya

• Kya nukwata, kya hitya kya pokoohore nyo 
kusonoonuhinihi, kasaa natauta pa naarohiyani.

• Kya sekere kwara kya powatara kya nikyara kunu 
natau naarohotahatee kamaru, nukwa hitya.

• Kya shipiniri kerahaa natau naarohotaha.

• Kerahaa naana natau kya shipiniri kya tya shuryukwea kya naarohotaha kya 
saakyapwe naakunuta kya nayohore na sesaka, teyonuteh pa naarohotaha 
natau, kasaa kusotasanote na naarohiyani.

• Kya shishiri kya nayohota teyano natauteh kya naarohiyani.

1 2

• Kya nekesotare kya ke tee kikyohinyate kunu naarohotaha natau kiyani kya tyaka 
shuryukwea kiyatee. Kasaa kusosanoteh na naata kunuta narohonu, kasaara pa 
naatani tee maha pweya rukwaneyani. Kya ke naakunuta kerahaa naana natau 
kya shipiniri, kya naarohona, nakuhinyaako morityaha.  

Nakuhinyaako naana 
hahau notasano 

• Kya ke, kya sekere taateh nanaata pa miinyu kunu naarohotaha natau maninya. 
Pa haara maha maninya na kokwanu, taateh nanaata sesa miinyu pahaniya. Kya 
shipiniri teyonu naarohotaha natauteh kyara maninya.

Kya powatare kya niishishahinihi
• ¿Kasaa kya niishirini nyo nayohotasanohinya? 

• ¿Kyatee na manikweare, taa kya kiriini?

Pa myakesanohinihi, pa natosanohinihi

Maninya pa kiri

Pa hiyaso, pa hi nohoriiri niishityohosaakyari naatuhori nohori kishakari 
taateh na naata miinyu maninya kinyurya, kumeeka mashahara, 
kumeeka maahirya na tyakahinya, maha kuson, maha taaheka, maha 
sapohohwa. Nohori niishishanota pa niishiri teyano kasaateh nyoni pa 
kinyurya maninya pa tyakahinya.

Pa niishiri sokwa 
• Kya nukwata kya pokoohore taa na kokwakyari na 

kwakeya manaharaka na kishakari kyahaniya: kasaateh na 
myakesano kikyarini, kasaateh maha na miinyu kikyarini, 
kanateh na naakukyari haara kya rakyari tyahaniya.

• Kya shipinihyore kerahaa kya nukwa myakesano 
manaharaka na kishakari, kya nayohotare kun una myakesano.

• Kya shipiniri kerahaa kasaa kya nukwa powatasano, teyonoteh maha na 
myakesano kikyari manaharaka na kishakari, kasaate maha na miinyu kikyari

Pa niishiryohore sokwa niishinyurya

• Kya nukwata, kya hitya, kya pokoohore kasaata na 
naarohokyari kyahaniyani kya nukwa rasakarikyahaniya 
kasaarateh.

• Kya shipinihyore kerahaa naarohotaha na miishano kya 
haara rasaakyari.

• Kya niishiri kasaa myakesanoteh maha na naata kya myakenu.

• Kya shipinihyore saakakeetakane maha myakesano. Kya nikitiri kya rukwa kya 
shipinishano, kya powatare kasaarateh maha nyo na myakenu.

Pa myakesanohinihi, pa natosanohinihi

• Kya peyata kya pokoohore kwara kya powatara kya nikyara taateh nanaata kya 
kinyu maninya pweyano kya tyakahinya.

• Kya shipiniri taateh maninya pweyanoni.

• Kya nukwa kya nekesotare taateh nanaata minyuni maninya pweyano kwa 
kinyurya, kya shipiniri na sekesano.

Kya powatare kya niishishahinihi

• ¿Kasaa kya niishiriini? 

• ¿Kyatee maninya kirii nyo niishishanohinihi?

Kasaarateh pa kusonoyani? 

Pa ke, nukwa, hiyaso, hinyo, nohoriri niishiya kasaara pa kusonoyani. 
Nohori naakunuta pa niishiri nyo kusonotasano, taa nohori naarohiya 
pahaniyani pa kusosakari, kasaatateh.

Pa niishiri sokwa 
• Kya pokoore kya keta, taa kya tapeyokwaka kiyani 

kusosowatee, maninya kiyatee.

• Niya kya shipiniri kya pweya, taa na kiyani.

¿

Pa myakesanohinihi, pa natosanohinihi

Pa niishiryohore sokwa niishinyurya

• Kya nukwa, kya hi kya sekere kwara powatara kya 
nikyara kasaa kusotano kya hiityakyari kya kishakari 
naatuhwa, kasaata na naarohokyarini.

• Kya shipiniri kya haniya, kya shipiniri mariyata, kasaa 
kusotasano kya hiityari kya kishakari naatuhwa. 

• Kya keta kya pokoore taa nohori miikyari na naarohonura kyahaniya. Nohori 
naakunuta kya shipiniri teyano sokwa kya panirii nohori powatasano.

• Kya pokoohore kya keyata, kasaa kusonutasano mwerasu hiitya kya 
tyakahinyani.

• Kya ke naakunuta kya nayohotare kunu kusonutasano.

• Kya shipiniri kaya mweya, maahi mweyanyo.

Suhonootasano

Kaya, maahi mweya ¿Kasaara na kusoreeni?

Kya powatare kya niishishahinihi

• ¿Kasaa kya niishiriini? 

• ¿Taa kya kirii nyo niishishanotani?

Pa myakesanohinihi, pa natosanohinihi

Taa pa kohwaa pa kwakeyani nyo 
kusonutasano hinihi?

Pa tyakahinya mwerasuri kusonuya, koriyakau rurekenuta, sakara 
noonunyo. Kya nukwa, kya hi naakunuta pa niishiri taateh na naata 
pa kohwanu pa kwakeya nyo kusosanookwahi.

Pa niishiri sokwa 
• Kya pokoohore kya nukwata, kya hitya kwara kya powatara 

teyano kusotahateh sokwa mwerasu hiityani kya tyakahinya.

• Kya shipinihyore saakakeetakanee kusonootasano kya 
nayohotare na sesaka.

¿

Pa niishiryohore sokwa niishinyurya
• Kya shipiniri kerahaa kusohotasano, kya nekesotare 

kya nukwa kya hi taateh na naata kya miinyu maha 
kya kusonura.

• Kya tohinyu nuwahi kya nukwa, kya hi powatasa, 
kya shipiniri kerahaa kusonootasano taa pa miiyani 
maha pa kusonura. Kya nayohotare na sesaka nyo 
kwadrohinya.

• Kya sekere kya nukwa, kya hi taateh na naata kya kohwanu kya kwakeya nyo 
kusonotasano kwahi, nyo kya shipinishanohinihi.

Pa myakesanohinihi, pa natosanohinihi

• Kya sekere kya nukwa, kya hi kwara powatara taa nohori kohwakyari na kwakeya 
nyo kusonotasano hinihi, haara kityukyari naatuhwa tarihya.

• Kya shipiniri taateh nanaata pa kohwanu pa kwakeya kunu kusosanookwahi 
nohori powatasano. Nyo kwadrohinya kya nayohotare.

Kya powatare kya niishishahinihi

• ¿Kasaa kya niishirini? 

• ¿Taa kya kiriini nyo niishishanohinihi?

Mwerasu naarohotaha nataukwaka

Pa hiyasori pa hinyo nohoriiri niishishano kikyari kasaatateh nohori 
naarokyari na kusonootasano, noonu, mwerasu kusosowanyo. Nohori 
naakunuta pa niishiri kunu naarohotaha.

Pa niishiri sokwa 
• Kya nikiri kya tarahanu, mwerasunyo kya tyakahinya 

kinya. Kusonoyatee, na kwakeyatee nootuka.

• Kya tarahanu naakunuta nokwa kya shipiniri, 
mwerasunyo kya tyakahinya kinyaa, kya nayohotare na 
kusotasano sesa, na seraka noonunyo.

Pa myakesanohinihi, pa natosanohinihi

Pa niishiryohore sokwa niishinyurya
• Kya nekesoreere, kya nukwa, kya ke, kya hi, kya 

hiyaso. Teyono naarohotahateh maninya kunu 
kusonootaha naarohonura, mwerasu hiityasano kya 
tyakahinya.

• Nohori nakunuta kya nayohotare kunu 
kusonootasano sesaka nyo kwadrohinya.

• Kya nukwata kya pokoohore naana natautateh naarohosano mwerasu 
kusonoyano.

• Nohoritya kya pokoohore “kya nukwahinihi” kunu narohotaha natauhinihi taateh 
nanaata pa miinyu maninya na miinyurya pahaniya. Kya shipiniri kya panishano 
kunu powatsanohinihim hamasuta kya nayohore shanowa na nikishanura.

Mwerasu kusonootasano noonunyo na tyakahinya na 
hiityasano

• Kya shipiniri kya nayohotare kunu naana natau sesa, kunota naarahoshiya kushiri 
koriyakau rurekenu, makayohonunyo, “namihya noonunyo”.

Naana 
natau kushiri 
naarohotaha

Kya powatare kya niishishahinihi

• ¿Kasaa kya niishiri nyo nayohotasonohinya? 

• ¿Taa kya kirii nyo niishishanohinihi?

Naana natau 
koriyakau rurekenu 

makayohonu 
naarohotaha 

Naana natau 
namihya noonu 

naarohotaha

Pa myakesanohinihi, pa natosanohinihi

Moohinya kihyaka pweya na naa ta pa miinyu 
sesa

Pa keeyari, pa nukwa, pa hiyaso, pa hi nyo. Nohoriri niishiya 
moohinya kamaruuri kiya, kunu nanaata pa miinyu sesa, pa 
haara sesa na miyani. Pa niishiri kunu kamaru teyonoteh sesa na 
naata miinyu pahaniya taateh na naata pa naarohonu kunu sesa 
miishanohinihi.

Pa niishiri sokwa 
• Kya keta, kya hiyasota kya pokoohore na powatanura kunu 

moohinya kihya pweyanohinihi.

• Kya shipinihyore kunu pweyano moohinya kihyani kya ke, 
kya hiyasota. Na sesaka kya nayohotare.

Moohinya kihyaka 
kamarukwa

Pa niishiryohore sokwa niishinyurya
• Kerahaa kya shipinishano pweyano kya pahere, kya 

sekere kya ke, kwarana powatara kunuhinihi taateh 
sesa nanaata miinyu sesa kyahaniya, kya haara 
sesa na miiri. Kasaatateh na naata pa naarahonu pa 
kinyurya maninya.

• Kya shipiniri moohinya kihya kamaru kana nanaata 
miinyu sesa.

• Kya shipiniri, kya nayohotare taateh nanaata naarohonu kunu sesana 
miishanohinihi pahaniya moo kamaru.

• Kya nikitiri kya ke, kya hiyaso kya shipinishano taa nohori sekeya kya 
miishanohinihi.

• Kya pokoohore kya keta, kya hiyasotanyo kwara kya powatara kya nikyara kunu 
na niishishano moohinya kihya kamarahinihi.

Pa myakesanohinihi, pa natosanohinihi

• Kya shipinihyore saakakeetakane nohori powatasanohinihi kunu moohinya kihya 
pweyanohinihi kya nayohotare na sesaka.

Kya powatare kya niishishahinihi

• ¿Kasaa kya niishiriini? 

• ¿Taa kya kirii nyo niishityohosanotani?

 Kya tyakahinya nohori niishishano

Kanaa hiyasori kanaa powataha nohori niishishano hinihi tee pakiyani 
mariyata tamonu hiiyahinya kiyari tii kinya kya hiyaso naakunuta pa 
niishiri kunu kasaa teyonu hiiyahinya na kiyani nohori.

Pa niishiri sokwa 

• Kya ke, kya nekesotare kyatee tamonu hiiya kakohirya, hiiya 
karimya kanapeteh tii kiyani.

• Kya shipinihyore hiiya kya ke powatasano, na naakunuta kya 
nayohotare na sesaka. Nyo kwadrohinya kya shipinihyore 
hiiya. 

• Kya ke, kya sekere kwara naakuyara nyo hiiya shipinirya.

Pa niishiryohore sokwa niishinyurya
• Kya keta, kya hiyasota kya pokoohore teyonu 

pweyanoteh hiiyakwa hiyani, teyano peyateh, 
hiiya kariki mya kiyani, tayano pweyate hiiya 
kakohirya kiiyani. Kya shipinihyore kunu 
pweya kanateh kunu hiiyakahinya kiyani. 

Hiiya kakohorya

Hiiya

Hiiya karikimya

• Kya ke naakunuta kya nayohotare kanateh hiiya kakohoryakiyani kanateh 
hiiyakarikimyakiyani.

• Kya nekesotare kya ke, kya hiyaso taateh kunu pweya na naata kinyu haara 
tamonu hiya hiiya karikimya, hiiya kakohoryanyo. Kya shipiniri teyano kya 
maninyukwea sokwani na powatasanohinihi. Na sesa kya nayohotare kya 
shipinishano.

• Kya keta kya pokoohore taateh pa tyakahinya kinya pweyata na naata pa kinyu 
maninya, taa pa kiyani tamonu pweyata tamonu hiiyahinihinyo.

Tamaka hiiya hinya kihyaka

Kya powatare kya niishishahinihi

• ¿Kasaa kya niishirini?

• ¿Taa kya kirii nyo niishishanohinihi?

Pa myakesanohinihi, pa natosanohinihi





Petunu pa hityasano nakuwahinya, 
moohinya, kaminyanyo

Pa myakesano kuwarikyahinihi

Pa nukwa, pa hi nohoriri keraatya natoohwa na kuwarikyahinya pa 
myakesokorikyano pa naarohotaharanyo. Nohori naakunuta pa niishiri 
natosano na kuwarikyahinya na myakesokorikyano.

Pa niishiri sokwa 
• Kya nukwata, kya hitya kya kyaare na kuwarikya nikinyurya 

kasaa nohori nataa kunikini na myakesokorikyano.

• Kya shipinihyore saakakeetakanee natau myakesano nohori 
natasano na kuwarikyahinya na mwerasura. Na sesa kya 
nayohotare.

Kwa natoosano kwa kuwarikyahinya

Petunu pa hityasano nakuwahinya, moohinya, kaminyanyo

Pa niishiryohore sokwa niishinyurya

• Kya nukwata, kya hitya kya pokoohore teyano 
natauteh sokwa nohori myakesano na kuwarikyahinihi, 
kasaa nohori miiya kunuhinihini.

• Kya shipinihyore kerahaa natau nohori 
powatasanohinihi taa na miyani kunu natosanohinihi. 
Kya nayohotare na sesa niya.

• Kya nikitiri kya nukwa, kya hinyo kya miishano, kwara kya kasaa nohori 
niishiryohiyani nyo kya miishanohinihi.

Notasano Kasaate mishiyani

• Kya pokoohore kya nukwata, kya hitya, kwara kya powatara teyonu natauteh 
maha tari nohori naata, kasaarateh.

• Kya pahere kerahaa natau nohori powatasano. Na sesa kya nayohotare.

• Kya pokoore kya nukwata, kya hitya, kasaarateh maninya nyo natauni, maninya 
tee pa pokwanuranyo nataa pa myakesokorikyano. 

Kya powatare kya niishishahinihi

• ¿Kasaa kya niishirini?

• ¿Taa kya kirii nyo niishishanohinihi?

Petunuhwana pa kuwarikya

Pa nukwa, pa hi, nohoriity niishiya taateh kuwarikyara miishano.
Nohori naakuta pa nikiri kasaa nataukwaka nohori natooyani. 
Kasaarateh maninyani, taa nohori miyani maninya na 
kuwarikyakinyurya.

Pa niishiri sokwa 

• Kya nukwata, kya hitya kya nikiri nohori kuwarikya kasaa 
nohori natoya tiini, kasaa nataukakateh.

• Kya shipinihyore saakakeetakanee natau sokwa kya 
panishano natau nohori natasano. Kya pokware kya 
nukwata kasaara kunu natau kya paniyani.

Sokwa niishirya kwa niishinyurya
• Kya nukwa, kya hi, kya nekesotare kasaa nataukwaka 

na natooya na kuwarikyahinyani na myakesokorikyano 
na naarohotaharanyo. Kasaahinihiti mashakara 
miishano, teyonoteh sapityahata myakesanoni. 
Shunyo, kasaa natauhahaa pa myoyani, teyonuta 
pa miiya pa myakesano shanowa na myakesanura, 
teyano natauta pa naarohiya pa kusononi.

• Nyo kwadrohinya kya shipinihyore nyo natauka kya 
nayohotare na sesaka.

Nyota miishiya 
mashakara

Sapityahata 
myakesano shunyo

• kya nukwata kya kyaare na kuwarikyahinya, kya nikiri kasaa nataukwakateh tii 
kiyani. Kya shipinihyo kunu nataukwaka.

• Kya shipinihyore, kunu nataukwaka teyano kya paniya kya nukwa kwara na 
natooyara na kuwarikyahinya. 

• Kya tohiri kya nukwa, kya hi, rotasano kyahaniya maninya kuwarikya kya 
hiityanura maninya na morityanura, maha sesa.

Kya powatare kya niishishahinihi

• ¿Kasaa kya niishiriini?

• ¿Kyatee maninya kiri nyo niishishanohinihi?

Pa kuwarikyahinya kihya nataukwaka

Pa nukwa, pa hi nohoriiri niishiya teeteh nanaata natanu kunu natau 
maninya na morityanura shanowa kumeeka nohori naakunuta 
pa niishiri kasaa nataukwaka na natoyani, hatiki na morityanura, 
kasaarateh.

Pa niishiri sokwa 

• Kya nukwa, kya hi kya tarahare na kuwarikyahinya, kya nikiri 
tii kihya nataukwaka nohori natoosano. Kya sekere kwara kya 
nikyara powatara kasaara nohori nataa hatiki kunu natauni.

• Kya shipiniri kerahaa natau, hatiki natasano na 
kuwarikyahinya na sesaka kya nayohotare.

Petunu pa hityasano nakuwahinya, moohinya, kaminyanyo

Pa niishiryohore sokwa niishinyurya
• Kya nukwa, kya hi, kya sekere kwara powatara kya 

nikyara kasaara kunu natau natashiya hatikini, pa 
haara na nataakiri hatikini taa na nyutyaniyani.

• Kerahaa natau kya shipiniri hatiki notasano, 
tarahanukwa na meekenura.

• Kerahaa natau kya shipiniri hatiki natasano, tamonuuni na nikityoya shinishiki na 
kinyurya. 

• Kya nukwa, kya hi kya nikitiri kya shipinihyosano taa kya miirini maninyatee, 
sesaso. Kwara kya sekere maninyatee kya miishano.

• Kya nukwa, kya hi, kya nekesotare kiyatee tamonu natau huuwa nohwa 
nikishano, kwara kya powatara kunuhinihi.

• Kerahaa powatasano kya nayohotare nohori powatasano, kya nayohotare na 
sesa.

• Kya pokoore kya nukwata, kya hitya nyohinihi kasaara nyo natau panishiyani, 
taateh na naata pa miinyu maninya nyo nataukwaka.

Kya powatare kya niishishahinihi

• ¿Kasaa kya niishiriini?

• ¿Taa kya kirii nyo niishishanohinihi?

Petunu pa hityasano nakuwahinya, moohinya, kaminyanyo

Tehe kunu nataukwaka supekyarini pa 
tyakahinya

Pa hiyasoori, pa hiiri pa sekekyari kuna nataukwana tarihya hikyari 
huuwa pweyano, nokwahi maniya pa miiri kunu nataukwaka. Nohori 
naakunuta pa niishiri tehe kunu nataukwaka supwekyarini, kasaara 
pa paniya pa tyakahinya.

Pa niishiri sokwa 
• Kya keta, kya hiyasota kya nikiri kunu nataukwaka, 

myakesano kya kuwarikyahinya kiyani, kya pahere kerahaa 
natau, kya sekere kasaarateh maninyani kya tyakahinya kya 
kishaki.

• Kya shipinihyore kerahaa natau myakesano kya pahesano. 
Na sesa kya nayohotare.

Pa niishiryohore sokwa niishinyurya 

• Kya hiyaso, kya hi kya tohiri na powatasano tehe kunu 
natau metakyarini. Kya shipinihyore hyuhyanaraka 
nataukwaka nohori powatasanohinihi.

• Kya pokoore, kya keta, kya hiyasota, taateh nanaata pa miinyu maninya kunu 
nataukwaka pa haara na haamasu karohiyani. Maninya kya miiri kya niishirya 
maninya taa nohori rotaa kyahaniya.

• Kya shipiniri nikiriyatu natau taate nanaata kya nakohwanu kya karohosakari na 
haamasu, kunu kya nayohore huuwa haamasu na nikishanira maninya.

Petunu pa hityasano nakuwahinya, moohinya, kaminyanyo

• Kya pokoohore kya hitya, kya nukwata kasaa nohori miiyani nata una 
nataakishakarihya, kasaa na miiyani na naatasakari na natau maninya na 
morityanura.

• Kya nayohotare kerahaa natau sesaka kya kuwarikyahini kihya. Kya shipiniri 
nohori powatasano nyo natanuhinihi, maninya na morityanura maha sesa. 

Kya powatare kya niishishahinihi

• ¿Kasaa kya niishinyurya?

• ¿Taa kya kirii nyo niishishanohinihi?

Natau sesa

Niishishano

Natau sesa

Niishishano 

Pa myakesano nakuuwa shikiikyahinya kihya

Pa hiyaso, pa hi, pa niishityohokyari tee pa myakesano kiyani nakuuwa 
shikishikihinya, na nahau pa myakesano pa kinyurya maninya, 
kumeeka, maha kusosu. Taa pa ryuryataani, kasaa kunuta pa miiyani, 
myakesokorikyano.

Pa niishiri sokwa 
• Kya pokoohore kya hiyasota, kya keta, taateh na naata pa 

monu kunu kanuhuukwaha tee naanahahu pa korohiyani.

• Kya shipinihyore kerahaa kanuhuukwaha taate pa kyaani 
kunu kanuhuukwaha. Kya shipinihyore kerahaa naana hahau 
pa myakesano.

Monu

Tatukwanu

Petunu pa hityasano nakuwahinya, moohinya, kaminyanyo

Pa niishiryohore sokwa niishinyurya
• Kya hiyasota, kya keta kya pokoohore taa nohori 

kyookyari mookyari kunu kanuhuukwatuhwa, 
haakwatuhwa kasaata nohori miikyarini kunu 
kyonura, monara, na saninyuhyukyaritii, meyashinya, 
honenehonuso.

• Kya shipiniri kya ke, kya hiyaso powatasano.

• Kya hitya, kya nukwata, kya pokoore, kwara kya powatara kasaa hahau na 
rerateyani, na myakesokorikyano.

• Kya shipiniri na powatasano kyahania.

• Kya nikitiri kya ke, kya hiyaso kya miishano, kwara kya sekeyara taa nohori 
niishiryohiyani kya miishanohinihi.

• Kya pokoohore kya hitya, kya nukwata, kwara kya powatara kasaa nohori 
sumatuyani, miiyani kunu kanuhuukwatuhwa, haakwatuhwanyo haara mosaare, 
kyasaare.

• Kya pahere kerahaa sumatusano kya shipinihyore kunu, kya nayohotare na 
sesaka.

• Kya saakyanota kya pokoohore kasaarateh maninya pa hiityanu nakuuwa 
shikiikya tee pa myakesokorikyano kiyani.

Kya powatare kya niishishahinihi

• ¿Kasaa kya niishirini?

• ¿Taa kya kirii nyo niishishanohinihi?

Petunu pa hityasano nakuwahinya, moohinya, kaminyanyo

Kasaa moo, kaminya, samo hityani pa 
myakesokorikyano?

Pa saakyapeeri pera niishiya tee nyo sapityaha, kanuhuukwatuhwa, 
haakwatuhwa kiyani, moohonya, kaminyahinya, samohinya pa 
myakesan, nohori naakunuta pa niishiri kasaa kunuta pa miiyani 
myakesanonyo.

Pa niishiri sokwa 

• Kya keta, kya hiyasota sapityaha ryoonura, shiyara 
nyatanura.

• Kya shipinihyore sapityaha, kanuhuukwatuhanyo nohori, 
ryoosano, mosanonyo. Kya shipinishano kwakeya kya 
nayohore maninya nanikishanura huuwa nohwaha.

¿

Pa niishiryohore sokwa niishinyurya

• Kya sekere kya ke, kya hiyaso kwara kya 
powatara taa nohori kyooya sapityahani, 
kanuhuukwatuhwanyo, moohinya kihya, 
kaminyahinya, samohinyanyo. Kasaatateh na 
kyooyani, na mooyani.

• Kya shipiniri kerahaa sapityaha, kanuhuukwahanyo, moohinya kihya, 
kaminyahinya kihya, samohinyanyo. Kasaata nohori kyooyani, mooyan. Na 
sesaka kya nayohotare kya ke naakunuta.

Sapityaha kanuhuukwaha

NyukweaHuuka

• Kya shipiniri sapityaha, kanuhuukwaha teyonoteh huuka, nyukwea kyooshiyani, 
moshiyani, moohinya, kaminyahinya, samohinyanyo.

Kasaa shipinishanotateh

• Kya naakure kya nukwa, kya hi, sapityaha heekehonura, kanuhuukwahanyo 

nohori ryoosano, mosano. Nyo kwadrohinya kya nayohotare sapityaha sesa, 
kanuhuukwahanyo, kya shipiniri taa na heekeshiyani. 

1

2

3

4

• Kya nikiri kya nukwa taa na miiya na myakesano sapityaha hinihi, 
kanuhuukwahahinihi, moo, kaminya, samohinya ryoosano, mosanonyo. Kya 
shipiniri nyo sumatunu miishano.

Kya powatare kya niishishahinihi

• ¿Kasaa kya niishirini?

• ¿Taa kya kirii nyo niishishanohinihi?

Nakuuwa shikiikya pa nikityoya pa tya 
miinyurya

Pa hiyaso, pa hi pa niishityohokyari kunu nakuuwahinya kihya naanani, 
paari na paniyani pa tya pa miityahara, haamasu, noriyokwanyo pa 
tya pa shipinityahara. Kasaa pa paniyani pa tya miityahara, kana pa 
maseyani maha sesa na minyurya pahaniya. Nohori naakunuta pa 
niishiri taateh tya miinyuni, taa na miishiyani, kanateh na miiyani.

Pa niishiri sokwa 

• Kya pokoohore, kya hiyasota, kya keta kwara powatara kya 
nikyara taa miishanoteh tyani, kasaateh panishiyani, tee pa 
ryuryatani kanate kunu tyanu niishiyani.

• Kya shipiniri tya, kya nayohotare kunu sesaka kasaateh pa 
nishiya tya shipinityahara.

• Kya shipiniri kunu pweyano kanateh tya shipiniyani, na sesanyo.

Pa niishiryohore sokwa niishinyurya

• Kya hiyasota, kya keta kya pokoore, kwara kya 
powatara kya nikyara kasaateh panishiya tya 
shipinityahara, tee pa paheyani, tehe pa pooyani 
makaka, ryanaa, morihya, haamasunyo. Kasaata pa 
morohiyani.

• Kya shipiniri hiyokwa pa panishano tya morohotahara, kya nayohotare na sesa. 

• Kya nayohotare ryanaa, makaka sesa, mori.

• Hykwe sesa pa panishano pa tyakahara.

• Kya nayohotare haamasu sesa pa panishano tyakahara, kya shipiniri.

• Kya shipiniri taateh noriyokwa haashiyani pa tya morohotahara, haamasu nyo, 
ryanaanyo. Kya nayohotare na sesaka niya.

• Kya tya kya shipiniri.

• Kya nikiri kya ky, kya miishano, kwara kya sekere taa nohori niishiryohiya kya 
miishasanohinihi.

Kya powatare kya niishishahinihi

• ¿Kasaa niishirini?

• ¿Taa kya kirii nyo nayohotasano hinihi?

Shir yuamu, arakmamu nuya arak pachim

